
1. Contexto xeografico e arqueoldxico

O arquipélago de Ons, situado na ria de Pontevedra. estd
conformado pola illa de Ons e Onza ou Onceta (ao N). € os
illotes de Centolo (ao S) e Freitosa (a0 SW), e forma parte
do Parque Nacional das Illas Atldnticas dende o 2002. Este
promontorio granitico de forma alargada de direccion N-S.
presenta dias vertentes claramente diferenciadas. A parte
orientada ao E, que mira cara 4 ria de Pontevedra. presenta
un perfil rectilineo cuxo desnivel descende cara ao mar de
forma suave, desembocando en diversos areais. A parie
orientada ao W, cara ao mar aberto do Atldntico. caracterizase
por ser unha costa abrupta e recortada con pequenas enseadas
de coidos, acantilados e covas marinas, tamén chamadas
“furnas”.

O xacemento arqueoldxico de Canexol sitiase sobre o
cantil da praia do mesmo nome, emprazada ao SE da illae
na costa orientada cara ao leste. Concretamente ubicase sobre
un deposito sedimentario antigo que na actualidade funciona
como un cantil activo.

Figura 1. Vista parcial da Illa de
Ons onde se sinalan as principais
entidades culturais ds que se fai
-mencion neste traballo.

Dende o punto de vista edafoléxico, segundo M. Costa
(1995) gran parte dacosta galega esta fosilizada por depésitos
sedimentarios antigos non consolidados. Na actualidade, a
forma litoral que define a estes depdsitos € a dun cantil
activo. Pode estar precedido por unha praia ou plataforma
litoral, que o protexan dos procesos erosivos marifios ou
pola contra caer directamente sobre o mar, mostrando
evidencias mdis claras de retroceso. Estes depdsitos
sedimentarios antigos, como o localizado na traspraia de
Canexol, estan compostos pola intercalacion de facies de
orixe marifia-edlica e continental, que se suceden de muro
a teito, localizdndose preferentemente as primeiras, na base
do depdsito. Soen ter potencias variables, pero dependendo
da sua ubicacion poden acadar ata os 8-10 metros de espesor.
As caracteristicas morfosedimentarias tenden a ser variables
tanto vertical, como horizontalmente. A nivel sedimentario
podense distinguir niveis formados por material fino
inorgdnico (rico en arxilas, limos e areas, dominando estas
tltimas), niveis de material fino rico en materia orgdnica e
acumulacidns inorgdnicas compostas pola intercalacion de
areas e limos con material de tamafio groso (gravas, cantos
e bloques), que se dispofien de forma aleatoria
ou formando estructuras sedimentarias claras.
Estas facies significan que estes depdsitos
rexistran nos cambios sedimentoldxicos
variaciéns claras a nivel de ambientes
sedimentarios, que se poden relacionar con
cambios nas condicidns climdticas.

As datacions radiocarbdnicas obtidas para
diferentes depdsitos localizados na costa
Atldntica Galega, permiten enmarcar a sia
formacion dende o Pleistoceno Final ata o
Holoceno. A existencia destas acumulacions
na actual lifia de costa, ten moita importancia
para os estudios de reconstrucion de ambientes
pasados, debido a que estes depdsitos son
arquivos de gran valor paleoambiental, que nos
informan sobre a evolucién e interaccion do
medio marifio e continental, e particularmente
sobre 0os momentos de cambio no Pleistoceno
Final e no Holoceno.




Polos indicios arqueoldxicos atopados neste cantil de
Canexol, poderiamos vincular a este xacemento cunha factoria
de salgadura de época romana destinada 4 conservacion do
peixe. Este xacemento pasou totalmente desapercibido debido
a que na actualidade non se aprecia ningunha evidencia en
superficie, sendo s6 visible nos perfis estratigraficos deste

Figura 2. Emprazamento da prala de C‘anex
podese apreciar o cantil onde se atopan as €5
expostas neste artigo. Ao fondo distinguese o promontor -pcrtencen (]
ao castro de “Castelo dos Mouros™ :

cantil. Tampouco se atoparon referencias nos diferentes
artigos ou publicaciéns histdricas consultadas sobre a illa.
De feito, nin tan sequera existe na memoria histdrica das
xentes que poboan esta illa (ou se a houbo, desapareceu).
Polo tanto, o seu achddego ven a ampliar un pouco mdis a
lista de entidades culturais existentes na illa de Ons,
remarcando a sda importancia como lugar estratéxico e
funcional dentro do contexto maritimo da ria de Pontevedra.
Tamén ven a ocupar un baleiro crono-cultural da illa como
lugar habitado dende épocas prehistoricas ata a actualidade,
feito que deixou (e segue a deixar) as stias pegadas na paisaxe.

De forma sintética, poderfamos dicir que, para os primeiros
momentos de ocupacién na illa de Ons, encontrdmonos con
moi poucas evidencias arqueoldxicas, non por carecer delas
senén pola falla dun estudo arqueoldxico rigoroso. Hai
documentados vestixios do Paleolitico, da Idade do Bronce,
Idade do Ferro, medieval e moderna ata a actualidade coa
pervivenza dunha paisaxe rural tradicional agraria e pesqueira
en uso. Deste xeito, ao Paleolitico-Epipaleolitico (11000-
5000 a.C.) poderfan pertencer un raspador de gneis e unha
peza trapezoidal de granito tallado, materiais liticos de
especial relevancia, pero dos que se descoiiece 0 seu lugar
de procedencia e o seu contexto arqueoldxico. Ambos estin

depositados no Museo Arqueoléxico de Pontevedra. Para o
Neolitico (4300-2600 a.C.) Xurxo Lourenzo, no seu Diario
Arqueoléxico (1934), di que na sta corta viaxe pola illa
tiveron noticias de mamoas e de “camifios cubertos” ainda
que non puideron ser comprobados. Alvaro das Casas (1934)
tamén fala de presuntas mdmoas e de 6sos humanos
descubertos en paraxes distantes do actual cemiterio. A Idade
do Bronce (2600-900 a.C.) pertencerian dous machados de
talén que, ao igual que o material anterior, tamén estdn
descontextualizados (Vilas 2005: 149). A TIdade do Ferro
pertence o castro “Castrelo dos Mouros” ou “Castro do Alto”
situado no Alto de Altura (97 m sobre o nivel do mar).
Describese coma un recinto cun antecastro separado por un
foso. Aqui atépase “A Cova dos Mouros”, lugar que aglutina
moitas das lendas da illa. Pola bibliograffa consultada, hai
referencias da posible existencia dun segundo castro situado
na zona norte da illa denominado “Cova da L.oba” e na que,
segundo as fontes, apareceron restos de materiais cerdmicos
e concheiros. Xurxo Lourenzo dalle o nome de “Coto da
Coba do Lobo™ e di que ten tradicién da existencia de
vivendas calificandoo, por outra banda, como o mais
interesante da illa.

Recentemente. e produto do traballo realizado para a
elaboracién deste artigo, documentdronse evidencias de
ocupacién romana. Afnda que a escaseza de datos non o
permitan concretar, poderian estar asociados a unha
explotacién de recursos marifios situada sobre o cantil de
Canexol.

De época medieval é “A Laxe do Crego”, sepulcro
antropomorfo escavado nunha das rochas mais destacadas
da praia de Area dos Cans e 4 que se accede en baixa mar.
E xa en época contempordnea estdn rexistradas duas
fortificaciéns. unha cofiecida como “Castelo da Roda” en
Curro. e unha segunda situada no barrio de Pereird, ambas
construidas no 1810.

Finalmente. dentro deste patrimonio construido debemos
ter a paisaxe agraria tradicional, que afortunadamente ainda
consérvase e que ven a remarcar a insularidade da illa, debido
a que os longos temporais de inverno facian imposible vivir
cara ao mar e, polo tanto, limitaban a entrada de produtos
da peninsula. E a paisaxe marifieira, paisaxe que, como
veremos, dotaba, e o segue facendo, de parte dos recursos
aos habitantes da illa.

2. Descricion do xacemento do areal de Canexol

O xacemento arqueoldxico de Canexol esténdese ao longo
de aproximadamente 300 m do cantil da praia do mesmo
nome, e é visible sé na parte superior desa parede. non

apreciandose ningunha evidencia en superficie. Este
xacemento estd orientado cara ao E. Entre a vexetacion que
cubre parte do cantil do areal pddense distinguir varias
estruturas de distinta tipoloxia.

4L GasTRon”

De N a S, o primeiro elemento antrépico que se aprecia
no perfil e unha fosa en forma de “U” de mediano tamafio,
escavada no xabre, con pedras de pequeno e mediano tamafio
na base da mesma, fundamentalmente no lado norte, e selada
por unha amplo paquete de terra moi homoxéneo e que tamén
parece que estd presente ao longo do perfil do areal.

A poucos metros e cara ao S apréciase parte dun muro
feito con pedra de granito coas suas caras traballadas. Aqui,
sobre a estratigrafia natural do perfil pédese distinguir un
solo a modo de cimentacidn, realizado cunha argamasa a
base de seixo moi fragmentado e cal de uns 3/ 4 cm de
grosor (opus signinum), que tamén se aprecia nas diferentes
partes do perfil estratigrdfico do areal.

Madis ao sur, distinguense unhas laxes de granito de gran
tamaiio dispostas de xeito horizontal a modo de pontella,
ainda que o seu oco estd recheo de cachotes de pedra granitica
e de cantos rodados. Neste caso, estarian as{ dispostas para

salvar un desnivel. Pero coa abundante vexetacion non se
pode apreciar con certeza a que tipo construtivo se pode
corresponder.

A partir desta estrutura, e cara ao S, € onde se localizan
os vestixios mdis visibles deste xacemento, os mdis evidentes
para poder vincular este lugar cunha factoria de salgadura
de peixe.

Deste xeito, sobre o horizonte natural de xabre regularizado
e horizontal, disponse un leito de cantos rodados e pedras
de formas irregulares tendentes a forma cuadrangular. Sobre
este leito, levdntanse tres muros paralelos distantes uns dos
outros 1,5 m aproximadamente. Son muros de dobre cara,
compostos por pedras de granito de formas cuadrangulares
e pouco grosor, dispostas unhas enriba das outras a modo de
lousetas.




Figura 6. Vista xeral das estruturas arqueoléxicas mais visibles e identificativas
do xacemento de Canexol. Pola siia forma, disposicién e materiais poderian
vincularse a unha antiga factoria de salgadura.

A base e a parte inferior dos muros caracterizanse por ter
un revestimento composto por un morteiro realizado a base
de seixo moi fragmentado e cal, compactado e aprisionado.
E o chamado opus signinum, morteiro utilizado para
impermeabilizar construcidns relacionadas con estructuras

'Destacar que o seixo estd composto por diéxido de siliceo que € un desecante
natural que quita a humidade do lugar no que se atopa.

*Estes materiais de cubricién son sinais evidentes de romanidade xa que o seu
uso desaparece a principios da Idade Media sendo sustituidos pola cobertura
realizada sé con imbrices dispostos en fiadas paralelas e alternando o dereito e
o revés, sistema que perdura ata hoxe. Por outra beira, a tégula non s6 foi utilizada
para a cuberta sendn que tamen se utilizou para pavimentos, canalizaciéns, tumbas,
etc. funciéns que parecen gue se alongaron no tempo Xa qUe aparecen en Texistros
altomedievais.

hidrdulicas' como canais, estanques,
cisternas, piscinas, etc... Este depdsito xa
aparece caracterizado en tramos anteriores.

Polo que se pode apreciar, e por
comparacion co rexistro arqueoléxico
documentado noutros xacementos de
similares caracteristicas, parece que estes
muros formarian parte duns contenedores
ou pias para a salgadura do peixe. Cada
unha destas estruturas aparecen colmatadas
por pedras, tégulas (tellas planas de
reborde) e imbrices (tellas curvas)® en
diferente grao de rodamento e
fragmentacion, carbdns de diferentes
tamanos, 0sos procedentes de mamiferos
e de peixes, pudendo ser froito tanto do
seu antigo uso mesturado cos derrubos ou/
e da amortizacions destas estruturas como
vertedoiro. Sobre estas estruturas
distinguese un amplo paquete de terra non
moi orgdnica e de gran fino de
caracteristicas similares ao que aparece selando a fosa que
se describiu en primeiro lugar, o que leva a pensar que parece
que foi depositado todo ao mesmo tempo coa intencién de
cubrir estes diferentes elementos construtivos e aplanar o
terreo para darlle un novo uso.

Uns metros ao S distinguimos un derrubo recente provinte
dun muro de contencién tamén realizado con cachoteria de
granito. Se seguimos observando o perfil na mesma direccion,

seguiremos apreciando estruturas de diversa indole pero,
como xa se resaltou madis arriba, debido 4 abundante
vexetacion e 4 altura que adquiren estas no perfil, non é
posible caracterizalas con precisidn.




Figura 9. Detalle da
cimentacion revestida
€0 opus signinum.

Procedentes dos derrubos e da erosion constante 4 que
estd sometida esta parede do areal, longo da praia e en
superficie, distinguense restos materiais construtivos
procedentes destas edificacions como tegulas, imbrices.
pedras de formas escuadradas, asi como tamén algunhas
pezas de cerdmica das que se recolleron varios fragmentos
para poder facer unha andlise algo mdis pormenorizada.

2. 1. O material cerimico’

O conxunto estd formado por tres fragmentos cerdmicos.
Dous de factura claramente indixena e un fragmento de
anfora romana.

No que se refire aos dous fragmentos de tradicion indixena
hai que sinalar que tratanse dun fragmento de bordo e un

Figura 11. Conxunto de materiais ceramicos recuperados no areal de Canexol
procedentes das estruturas arqueoléxicas situadas no cantil.

*A descricién da ceramica, asi como as hipdtesis procedentes desta parte da cultura
material foron realizadas polo arquedlogo Marco Antonio Rivas Nodar, adscrito
ao Laboratorio de Patrimonio, Paleoambiente ¢ Paixase (IIT, USC).

fragmento de panza. O fragmento de bordo definese
tipoloxicamente como fipo Cies. Caracterizase por un labio
engrosado. Este tipo de cacharro relaciénase coa tradicion
alfareira das Rias Baixas. Desde un punto de vista
cronotipoloxico o periodo de maior desenvolvemento desde
tipo cerdmico dase entre os séculos IV a.C-II a.C. ainda que
hai pervivencias no século 1 a.C. No que se refire ds pastas
deste fragmento de bordo tratase dunha pasta de fractura
irregular, con inclusidns correctoras de tipo granitico e na
que destaca tamén a ampla presencia de chamotas. A
proporcién das inclusiéns correctoras € abundante e o grao
¢ groso. As arestas da fractura son vivas e non presentan
restos de feluxe nas pastas. A cor das paredes € regular,
presenta unha coloracion marrén clara. O interior da pasta
¢ dunha coloracion grisdcea presentando a seccién unha
combinacién cromdtica tipo “sdndwich”. O acabado

caracterizase por ter un alisado moi basto. A coccidn €
redutora e € posible que se empregase o torno lento.

O outro fragmento de cerdmica de tradicién indixena €
un fragmento de panza que non se pode adscribir
tipoloxicamente a ningunha tradicién alfareira. Desde o punto
de vista cronoldxico € unha cerdmica que se vincula 4 Idade
do Ferro. No que se refire 4 pasta deste fragmento hai que
dicir que tratase dunha pasta cunha proporcidn de inclusiéns
correctoras de orixe granitica moi abundantes. Cambia con
respecto ao anterior fragmento na materia prima, xa que a
orixe das inclusién correctoras desta panza ven da praia, ou
alomenos, dunha praia. Aprécianse grande cantidade de
fragmentos de mica e feldespato. A cor das pastas é
homoxénea. No exterior das pastas presenta unha coloracion
alaranxada e no interior grisdcea. A combinacién cromdtica
da seccion € igual que o anterior fragmento de tipo
“sandwich”. O acabado definese como un alisado basto, se
ben hai que dicir que este fragmento estd moi rodado a
diferencia do anterior fragmento. A coccidn é redutora.

O terceiro fragmento procede dunha dnfora que, desde o
punto de vista tipoloxico, definese como unha Dressel 2-4.
Trétase do arranque dun asa e parte do colo do cacharro.
Definese como un dnfora de colo troncocénico e labio
esvasado. Presenta unha acanaladura na parte superior da
asa. A stia cronoloxia sitiase entre o século Il a. Celd. C.
A pasta € de cor roxiza-alaranxada. Presenta inclusions
correctoras de orixe cuarcitico en escasa proporcién e de
gran fino. Hai que destacar a presencia de grandes fragmentos
de cuarzo na zona de contacto entre o colo e a asa. Finalmente
destacaremos que esta zona presenta dixitalizacions producidas
no momento de unir a asa 6 colo.

3. Problematica arqueoléxica. O mar como recurso na
costa galega

A descricion e andlise das estruturas localizadas na praia
de Canexol lévanos a pensar que, por analoxia co rexistro
arqueoléxico documentado noutros xacementos de similares
caracteristicas emprazados ao longo da costa parece que, en
conxunto, formarian parte dunha factorfa romana de salgadura,
ou polo menos dun asentamento con algunha instalacion de
salgadura, localizado nas proximidades do castro e na beira
do areal.

Nese sentido, hai que ter en conta os estudos especificos
gue demostran que a pesca ¢ 0 marisqueo alcanzaron unha
importancia considerable xa na época castrexa como un
alimento base da subsistencia do seus habitantes. O que non
guere dicir que 0s recursos marifios non se tiveran en conta

dende épocas anteriores. Pero si € certo que nestes momentos
¢ cando este rexistro arqueoléxico € moito mdis evidente e
abundante. A pesca practicariase nas augas proximas d costa,
utilizando anzois e redes, como o confirman os restos
paleontoloxicos dos concheiros e os artefactos de pesca
atopados nos castros’.

Dende o punto de vista historiogréfico, o primeiro estudo
sobre este tema das salgaduras data de mediados do século
pasado cando se escava Troia, en Portugal, inicidndose asi
unha traxectoria no estudo das pesquerias e das salgaduras.
En 1965 sera cando apareza un traballo de Ponsi do que
arrincaran o resto dos estudos. Traballos como o de Ferndndez
Ochoa (1994) se refiren mdis ao N e NW peninsular. Tamén
estdn os traballos de Naveiro Lépez (1991), Castro Carrera
(1992), Vdzquez Varela (1992) entre outros.

A tradicion da conserva do peixe en salgado parece que
ven dos piinicos, no século VI a.C. e serdn 0s romanos os
que recollerdn esa tradicién alcanzando con eles os niveis
madis altos de manufacturacion e comercio. As evidencias
arqueoldxicas sobre a industria de salgadura establecen no
S da peninsula a clave, a partires de onde se estendeu, en
época romana, pola costa atldntica (Naveiro 1991: 101). As
importantes factorias que se concentran en tormo aos estuarios
do rio Sado e o Tejo parecen facer de ponte para aproxima-
lo NW 4 drea basica destas producions. Estimase que o
establecemento masivo prodicese entre o século I a.C. e 11
d.C. sendo no século III e IV d.C cando se abandona esta
préctica.

Fizura 12. Debuxo da factoria de salgadura de Cariiio, Ferrol. O superior
correspondese co corte estratigrafico do perfil costeiro e o inferior coa
recomstrucion hipotética das estruturas (Naveiro 1991: 104). Polo que se pode
spreciar. estas estructuras son moi similares ds atopadas en Canexol.

“*Para este apartado consultar o artigo realizado por Vizquez Varela et al. (1992)
no que se presentan datos e interpretacions arqueoldxicas e paleontoldxicas sobre
a pesca no mundo castrexo ¢ romano en Galiza, complementadas 4 sia vez, con
explicaciéns baseadas en estudos etnoarqueoldxicos.




Dende o punto de vista do rexistro arqueoldxico, nos
Lluimos anos rexistrdronse importantes achddegos
argueoloxicos romanos costeiros vinculados d explotacién
Zos recursos marifios (Sudrez 2003) que permiten valorar a
smportancia desta produccién no contexto de Galiza.
Documentaronse factorfas de salgadura no Fiunchal (Alcabre,
Vizo). en Punta Borralleiro (praia do Cocho. Alcabre, Vigo),
=0 niicleo urbano de Vigo. Aqui, dentro da drea do xacemento
Za ria Pontevedra /Areal localizdronse salinas con varios
miveis de ocupacion. No extremo E da praia de Barra (Cangas)
mencidnase a presencia de catro lagares de salgadura dispostos
=n bloque e fabricados en argamasa de tipo romano (Bouza
et al. 1971: 65). A Igrexina (Nerga, Cangas), xacemento
relacionado con salinas que abastecerian as instalaciéns
romanas proximas. En Bueu, no barrio de Pescadoira, onde
se constatou a existencia dun conxunto de estruturas
relacionadas cunha fdbrica de salgadura, e de oleria
posiblemente asociados a unha villa. En Adro Vello (San
Vicente do Grove) tamén se documentou una pequena fabrica
de salgadura onde as especies piscicolas integrantes da ultima
capa de salgado correspondense con sardifias e xurelos entre
outras. No porto de Vilagarcia de Arousa, na que se
documentaron estruturas relacionadas coa salgadura de peixe.
E, mdis ao N, en Carifio, Espasante (Ortigueira), Bares
(Mafién) ou na praia de Area en Viveiro, Lugo, entre outras.

4. Aproximacion as caracteristicas formais das factorias
de salgaduras

Por norma xeral, as factorias de salgaduras de época
romana, aséntanse na costa, preto das praias, en lugares
abrigados que puideran funcionar como embarcadoiros
naturais para os pescadores. O seu emprazamento tifia en
conta fundamentalmente tres factores: ter bancos de pesca
para o seu subministro, a proximidade a regos para o
aprovisionamento de auga doce para limpar o peixe e para
as fases do salgado, e dispofier de salinas préximas para

Estes factores tamén foron tidos en conta para a construciéns de fabricas de
salgadura en época moderna e contempordnea.

A salgadura € o proceso fundamental para a conservacidn do peixe. Pero tamen
elabordbanse outros produtos derivados del como as salsas entre as que destaca
o garum; ¢ da moenda do seu esqueleto obtifiase farifia para o alimento dos
animais ou como abono para os campos de cultivo.

abastecerse de sal, imprescindible para o proceso de
conservacion’.

As pias de salgadura. cadradas ou rectangulares, son o
elementio fundamental destas instalacidns, variando o seu
tamano segundo a capacidade de producion da factoria.
Segundo o rexistro, poden ser rupestres (onde as pias estdn
escavadas na rocha, polo que non necesitan ningin
revestimento impermeable. tendo unha distribucién madis
andrquica xa que se adapta 4 configuracion da rocha), ou de
obra, onde os estanques estdn formados por muros de
cachoteria que se cruzan perpendicularmente nun trazo
reticular ¢ impermeabilizados con una capa de morteiro de
cal e seixo.

Os derrubos documentados nalguins destes xacementos
inclinan a pensar que parte do recinto ocupado por estas
estruturas estaria cuberto por un tellado sinxelo a base tégulas
e imbrices.

Como paralelo etnografico tomamos as descricidns feitas
por Xaquin Lorenzo (1962) sobre un edificio de salgadura
contempordneo onde resalta a importancia desas instalacions
para a economia galega de mediados do século XX. Describe
a construcion emprazada nun patio rectangular con alpendres
ao redor, podendo estar cuberto na siia totalidade con tellados
descansando en columnas ou pés dereitos. As pias, pilos ou
lagares feitos en cachoterfa miden 2. 5 m de lado por 1, 5 m
de fondo, variando acordo co tamano da instalacion e van
provistos de tapas de madeira ou batiportes que descansan
nuns ponténs que atravesan as pias. En cada fdbrica hai
tamén un depdsito para o sal, almacéns para as barricas,
redes e ata unha carpinteria para facer o instrumental.

Segundo Campos (1996) o proceso de salgadura en época
romana realizabase torando o peixe para despois introducilo
nas pias que continan auga cunha determinada proporcién
de sal, mani€ndoo asi durante un tempo ao sol ata que estivera
listo para ser consumido ou comercializado®. Xaquin Lorenzo
describe. unha forma mdis complexa para o proceso artesanal
da salgadura da sardifia ou xurelo, elaborado nalgunhas das
factorfas galegas da sua época. Explica que o peixe traiase
€N pequenos cestos —os paxes- que contifian arredor de
douscentos cincuenta pezas cada un. Este peixe deitdbase
directamente nos pilos, alternando un paxe de sardifias cunha
patela de sal; a patela € un cesto que contifia unhas vinteoito

libras dise produto. Botdbanse de xeito que o peixe e o sal
estiveran ben mesturados. Unha vez cheo o pilo cubriase
cunha grosa capa de sal e finalmente tapdbase coa patiporte.
O peixe tifiase neste estado, chamando a chanca, durante un
tempo que variaba de trece dias no verdn a quince no inverno.
Rematado este tempo rompiase a capa de sal formada enriba
do peixe e, por ese burato, botdbanse sete ou oito porfadeiras
(medio barril de madeira con dous paos atravesados para
coller entre dias persoas) de salmoira. A salmoira ou moira’
¢ anga saturada de sal feita noutro pilo. Finalmente, remexiase
ben para que todo o peixe se empapara ben coa mestura. Este
era o proceso fundamental e do que se collia 0 nome para
denominar o conxunto do das tarefas (Lorenzo 1962: 441-
51).

5. Hipoteses arqueoldxicas. O mar como recurso olvidado

Ante os datos presentados, nos que o establecemento
romano na illa semella bastante probable, parece unha
realidade que na illa houbo unha continua ocupacién desde
tempos moi lonxanos, como as{ o testemuilan as evidencias
documentadas ata a actualidade, posiblemente con momentos
de maior ou menor intensidade, debido a unha serie de
motivos, ben sexan sociais, econémicos ou culturais e que,
polo momento, por unha falla de estudos histéricos,
arqueolGxicos, antropoldxicos, etnograficos e paleoambientais
non ¢ posible averiguar.

Normalmente, nestas fases de ocupacién tense en conta
unicamente a cultura material produto desa ocupacién, pero
case nunca se pensa no factor social, en como eran ou de
que vivian esas comunidades, e se algo se tende a pensar €
case de forma instantdnea cara aos recursos agrarios e non
cara ao mar, a pesares de estares arrodeados del, e de seguir
sendo o recurso motor de moitas das comunidades costeiras.

Se temos en conta o contexto arqueoloxico, Castrelo do
Mouros (97 m de altura), atépase a uns 90 m ao W do areal
de Canexol, coas terras de labor en forma de amplos
aterrazamentos en suave pendente situados na ladeira orientada
ao leste do castro. Deste castro sabemos moi pouco agds da
stia forma e dimensions e das lendas asociadas. Descofiecemos
a sua cultura material e polo tanto todas as interpretaciéns
que derivarian da sda andlise, o seu espazo doméstico € as
suas dreas de captacién de recursos agrarios ¢ gandeiros e,
sobre todo, a stia relacién co mar. Este tltimo aspecto cobra
relevancia ante o rexistro documentado en Canexol. E evidente

7 . ¢ : = o .
Xaquin Lorenzo suxire que deste nome derivaria o topénimo do barrio
pontevedrés da Moureira.

8Neste sentido resulta interesante constrastar os datos coa tesis de C. Rodriguez
Ferndndez ou a consulta de traballos recentes coma o de Aboal Ferndndez, R. e
Castro Hierro, V. (Coord.). 2006. O Castro de Montealegre. Noia, A Corufia:
Editorial Toxosoutos. Ou o de Ayén Vila, X. M. 2005. Os Castros de Neixén.
Noia, A Corufia: Editorial Toxosoutos.

o cardcter estratéxico do emprazamento de Canexol encol
do mar funcionando como drea de explotacidn de recursos
dende alomenos a época castrexa (o que explicaria a existencia
de material castrexo na praia) € continuaria neste lugar con
maior incidencia en época romana ata pasados uns séculos
e caer no desuso. Pero o certo € que non dispofiemos de datos
suficientes como para valorar esta secuencia de ocupacion.
O carécter estratéxico ven acentuado pola ideonidade do
emprazamento deste xacemento para funcionar como unha
factoria de peixe. Sitiase sobre a praia de Canexol, lugar
que na actualidade segue funcionando como embarcadoiro
natural (especificamente a parte norte do areal) utilizado
polos marifieiros hoxe en dia. De feito eles din que o toponimo
de Canexol derivaria de canle explicando que nesa parte da
praia férmase un canal natural que facilita a entrada e saida
de pequenas embarcacions. Tamén hai auga doce cerca, hoxe
en dia captada por un lavadoiro.

Figura 13. A esquina N da praia de Canexol funciona coma un embarcadoiro
natural onde hoxe en dia seguen a atracar as pequenas embarcaciéns dos
marifieiros da illa

Dende o punto de vista da cultura material recollida, non
cabe diibida gue un conxunto cerdmico representado por tres
fragmentos cerdmicos non aporta ningtin tipo de conclusion.
E preciso sublifiar que os materiais, ao aparecer en superficie,
non poden vincularse claramente con algunhas das estructuras
anteriormente descritas xa que tamén poden estar relacionados
directamente co castro posto que se este se atopa a moi
poucos metros desta parte de costa®.

En canto 4 funcionalidade e cronoloxia das estruturas
documentadas no areal de Canexol poucas precisiéns poden
facerse con base nos datos actuais. Estd claro que non se
pode facer unha secuencia cronocultural con base nunha
estratigrafia e pofiela en relacion co material cerdmico
localizado. O que si € certo que, polas evidencias identificadas,
parece que estamos ante un conxunto de estruturas
relacionadas cun asentamento costeiro que destinaria a sia
producion ao consumo ben local, ben coa peninsula. Pero,
a zona visible do xacemento non permite determinar si esas
estruturas amortizan estruturas castrexas previas ao




asentamento romano, se puideron formar parte dunha villa
ou un pequeno asentamento cun drea doméstica que contaria
con algins estanques ou pias de salgadura entre outras
construcidns, ou ben se constitiien unha factoria illada e esa
comunidade estaria asentada no castro... En relacion con isto,
pouco se sabe sobre a secuencia cronocultural e tipoléxica,
tampouco sabemos nada sobre a sia extension, e que dmbito
puido ocupar xa que, pese a estar emprazadas nun rechdn
antes do descenso 4 praia, a erosion foi borrando de forma
vertical o rexistro.

Encol do emprazamento axeitado para a construcién de
factorias de salgadura cémpre sinalar a edificacién na illa,
moi posterior, dunha fabrica de salgadura contigua ao peirao
e 4 praia de Curro’ agora desaparecida. Foi nos anos 1835-
40 cando se instalou esta fabrica. A actividade dos insulares
dirixiase 4 pesca para subministrar 4 fabrica. Neste momento
constitase a chegada de xentes do Barbanza cun aumento da
poboacién debido a unha época de mellora econdmica. Pero
parece ser que as irregularidades na pesca da sardina
ocasionaron o declive e o peche da empresa (Vilas et al.
2005: 146). S. Portela (1954: 68) a describe, xa na década
dos cincuenta coma “unha construccién arruinada, de planta
baixa con adintamentos de extensa galeria e con vistas ao

mar.

De todos os xeitos, hai que ter en conta que a existencia
destas factorfas documentadas na costa vinculadas &
explotacién dos recursos marifios, tanto de salgaduras como
de salinas, ten unha serie de implicaciéns que vai madis ala
da conservacidn do peixe. A existencia destes xacementos
leva implicito outro tipo de actividades e de cofiecementos
relacionados coa pesca, 0 Comercio e 0 seu Consumo e o seu
estudo que permitird valorar a importancia desta producion
no contexto de Galiza.

6. Conclusions

E certo que estamos ante unha pequena mostra do rexistro
arqueoldxico que contén a illa e, en concreto, esta zona de
Canexol e que quizais estedimonos a aventurar con hipdteses
arqueoldxicas mdis ou menos acertadas do que poden ser 0s
restos documentados € do que representan, pero non € menos
certo que se non o facemos estamos obviando parte dun
rexistro de por si esquecido.

De feito, practicamente non quedou rastro algin no
imaxinario da xente da illa con respecto a este lugar. E
dicimos case porque efectivamente hai unha lenda que une
de forma imaxinaria e simbdlica o castro co illote de O

9 : i :
Denominada tamén praia das Dornas.

10, . . . - - g
Poderiase pensar que o seu nome de Cairo derivaria da siia forma de pefién

cunha caracteristica forma de dente canino, que en galego denominase cairo.

Cairo'" situado no medio do mar, enfronte de Canexol, que
pola sia forma e tamafio destaca entre o resto. Segundo Irene
Patifio Otero, vecifia de Ons:

“Eu escoitaba dos antiguos que habia un tiinel que ia
dende o Buraco dos Mouros, que baixabas por unhas
escaleiras que ali habia e ias a dar O Cairo por debaixo do
mar. Cando eramos pequenos e iamos co gando a pastar
por ali, iamos J buraco e baixabamos polas escaleiras pero,
cando se facia escuro, escapabamos correndo para fora.
Escoitabamos da xente que alf estivera que no buraco habia
MOito OUro pero nos Runca 0 miramos...”.

Quizais esas escasa referencias imaxinarias poden deberse
a que eses restos foron invisibilizados fai moito tempo. De
feito € significativo que nun mapa da illa de 1904, que aparece
nunha publicacién de S. Morling et al. (2006), non apareza
nada ao respecto e si parte das construcions domésticas que
se conservan na actualidade. O amplo paquete de terra que
aparece selando as estruturas de Canexol, descrito
anteriormente, debeuse de depositar nun tempo no que estas
estruturas eran ruinas dun pasado sen ningunha utilidade e
polo tanto un estorbo. Posiblemente, coa necesidade de

Figura 14. Vista cara ao S da praia de Canexol co illote do
Cairo (indicado cunha flecha) e a illa de Onza ao fondo.

ganarlle terreo 4 illa rachedronse ddndolle un uso a este terreo
totalmente diferente. E, ao non se percibir nada en superficie,
o tempo propiciou que se borraran tamén da memoria das
xentes.

Xunto a estas diibidas xurdidas pola escaseza do rexistro
disponible pero de importancia cultural considerable hai que
engadir o mal estado de conservacién do propio xacemento
por varias razons:

» Pola stia situacién, ao marxe do cantil do areal, facendo
que sexa unha zona especialmente sensible 4 erosién. De
feito, aprécianse derrubos actuais, Xxa que na area hai restos
dos muros e de materiais asociados 4 actividade realizada
nesa construcion.




* A situacién de emerxencia provocada polo desastre do
Prestige fixo que, ademais de que nos perfis pdidanse ver
restos de chapapote, se construfse unha nova via de acceso
4 propia praia, e que coincide coa zona onde as estruturas
construtivas son mdis senlleiras e abundantes. Consta dunhas
escadas formadas por troncos fincados no perfil e apoiadas
con material procedente da zona.

Neste sentido, considérase que se non se actiia dalgunha
maneira perderase unha boa parte da historia e. en definitiva,
parte da identidade dos seus habitantes.

Por outra banda, non debemos de esquecer que este €
unha entidade mdis dentro dun amplo rexistro cultural que
con seguridade contén a illa. Esa paisaxe natural foise
conformando ao longo do tempo nunha paisaxe cultural onde
a propia natureza, o compoiiente material resultado da accion

Agradecementos

das actividades humadns en diferentes épocas e o compofiente
inmaterial ou intanxible, xa mdis ald do obxecto rexistrado,
foise formando un entramado de relacions sociais e culturais,
e de cofiecementos vinculados a esa materialidade, a partir
da cal se constriie a cultura dunha sociedade. Non hai paisaxes
naturais, que todo 0 que vemos son paisaxes antropicas
modificadas, construidas, usadas e semantizadas polas xentes
para establecerse, vivir nelas e delas o longo do tempo. Hai
unha paisaxe castrexa, hai unha paisaxe romana, medieval,
e unha paisaxe tradicional agricola, gandeira e pesqueira.
Como di Staffan Mérling (2006) “O par de vacas, 0 xugo de
bois e a dorna eran as bases da economia do fogar da illa”.
Son os tres elementos que posiblemente estiveron presentes
dunha ou doutra maneira ao longo do tempo. O que si parece
certo e que a maior parte dese patrimonio estd por descubrir.

Ao mar, 4 illa... aos islefios, a Angela e a Pedro... porque con eles descubrin outra illa.

